
				এই পাতাটির মুদ্রণ সংশোধন করা প্রয়োজন। 
8V) হত্যাকারী কে ?
করিয়া আসিয়াছিল ; কিন্তু তাহার পূর্বে ইহাকে আর কখনও দেখি नांई ।”
অক্ষয়কুমারবাবু বলিলেন, “না দেখিবারই কথা। আমারই আদেশে এই লোক আপনার অনুসরণ করিয়াছিল।” এই বলিয়া তিনি বিদ্যুদ্বেগে উঠিয়া দাড়াহয় নবাগতদ্বয়কে বলিলেন, “তোমাদের ওয়ারেন্ট বাহির কর, হঁহারই নাম যোগেশবাবু-ইনিই লীলার হত্যাকারী।”
কথাটা শুনিয়া বজাহতের ন্যায়। আমি সবেগে লাফাইয়া উঠিয়া দশ পদ পশ্চাতে হটিয়া গেলাম। এবং তেমন মধ্যাহ্ন-রৌদ্রোজ্জল দিবালোকেও উল্মীলিত চক্ষে চতুর্দিকে অন্ধকার দেখিতে লাগিলাম। এই বিশ্বজগতের সমুদায় শব্দ কোলাহল আমার কৰ্ণমূলে যুগপৎ স্তম্ভিত হইয়া গেল । গাঢ়তর-গাঢ়তর-গাঢ়তর অন্ধকারে চারিদিক ব্যাপিয়া ফেলিল । কতক্ষণ পরে জানি না—প্ৰকৃতিস্থ হহঁয়া দেখিলাম, অয়স্কঙ্কনে আমার হস্তদ্বয় শোভিত এবং সন্নিবদ্ধ হইয়াছে। অক্ষয়বাবু বলিতেছেন, “যোগেশদ্বাৰু, আপনার জন্য আমি দুঃখিত হইলাম। কি করিব ? কৰ্ত্তব্য আমাদিগের সর্বাগ্রে! আপনি জানিয়া-শুনিয়াও এইমাত্ৰ । মোক্ষদার স্কন্ধে নিজের অপরাধটা চাপাইতেছিলেন ? তাহাতে আপনাকে বড় ভাল লোক বলিয়া বোধ হয় না । সে যাহা হউক, যেদিন আপনি আমার সহিত প্ৰথম দেখা করেন, সেইদিন। আপনার মুখে হত্যাবৃত্তান্ত শুনিবার সময়েই আমি কোন সুত্রে আসল ঘটনাটা ঠিক বুঝিতে পারিয়াছিলাম। সেইজন্যই আপনার দেয় পুরস্কারের হাজার টাকা একটি দস্তুরমত লেখাপড়া করিয়া কোন ভদ্রলোকের মধ্যস্থতায় জমা রাখিতে বলি । আপনিও তাহ রাখিয়াছেন। আর আপনিও জানেন, শুধু হাত কখন কাহারও মুখে ওঠে না । সে যাহাই হউক, ইহাতেই আপনার হৃদয়ে একটা মহৎ উদারতার পরিচয় পাওয়া যায়, শশিভূষণ আপনার ঘোরতর শক্ৰ হইলেও সে যে নিরপরাধ, তাহা আপনি অন্তরে জানিতেন ।

